
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ განიხილა საქართველოს მთავრობის ელექტრონულ პროგრამაში №33866 წარმოებით ატვირთული ,,ადამიანის უფლებათა დაცვის სამთავრობო სამოქმედო გეგმის (2018-2020 წლებისათვის) შესრულების ყოველწლიური (2018 წლის) ანგარიშის მოწონებისა და საქართველოს პარლამენტისათვის წარდგენის თაობაზე‘‘ საქართველოს მთავრობის განკარგულების პროექტი, რომელთან დაკავშირებითაც გაცნობებთ შემდეგს:
1. ,,თავი: 16. ბავშვთა უფლებებში, საქმიანობა 16.6.1.1-ის შემდეგ, ნუმერაციის მიხედვით  16.1.1.2 -ის მაგივრად უნდა იყოს საქმიანობა 16.6.1.2, რომლის  შესრულებული აქტივობა უნდა ჩამოყალიბდეს შემდეგნაირად: 
,,ბავშვების ინტერესებისა და ჯანმრთელობის მდგომარეობის გათვალისწინებით მუდმივად მიმდინარეობს მათი საქმეების გადახედვა და ბიოლოგიურ ოჯახში დაბრუნების ან ალტერნატიულ სერვისებში გადასვლის დაგეგმვა.  2018 წელს ჩვილ ბავშთა სახლიდან მინდობით აღზრდაში განთავსდა 8, გაშვილდა 3, ბიოლოგიური ოჯახში დაბრუნდა 3, მცირე საოჯახო ტიპის სახლში ჩაირიცხა 7 ბენეფიციარი.‘‘
2. საქმიანობა  21.1.2.1 ჩამოყალიბდეს შემდეგი რედაქციით:
,,საქმიანობა  21.1.2.1 სახელმწიფო პროფესიურ საგანმანათლებლო დაწესებულებებში ჩარიცხული საჭიროების მქონე დევნილებისთვის ტრანსპორტირების ხარჯების ანაზღაურება
[bookmark: _GoBack]პასუხისმგებელი უწყება: საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტრო/საარსებო წყაროებით უზრუნველყოფის სააგენტო
2018 წელს სახელმწიფო პროფესიული საგანმანათლებლო დაწესებულების სტუდენტმა 363-მა დევნილმა მიიღო მხარდაჭერა სააგენტოდან. მათ შორის 195  (53.7%) ქალია.‘‘.
3. საქმიანობა  21.1.3.1 -  21.1.3.4.  ჩამოყალიბდეს შემდეგი რედაქციით:
,,საქმიანობა  21.1.3.1. ახალი საცხოვრებელი კორპუსების (კომპლექსების) მშენებლობა თბილისსა და საქართველოს რეგიონებში და დევნილი ოჯახებისთვის საკუთრებაში გადაცემა.
პასუხისმგებელი უწყება: საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტრო

ახალაშენებულ საცხოვრებელ კორპუსებში გრძელვადიანი საცხოვრებლით დაკმაყოფილდა 581 დევნილი ოჯახი.
საქმიანობა  21.1.3.2. დევნილი ოჯახებისათვის სახლებისა და ბინების შესყიდვა და საკუთრებაში გადაცემა.
პასუხისმგებელი უწყება: საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტრო

2018 წელს თბილისსა და საქართველოს სხვადასხვა რეგიონებში, შეძენილ იქნა 709 საცხოვრებელი სახლი დევნილი ოჯახებისათვის. გამოსყიდულია დევნილთა მართლზომიერ სარგებლობაში არსებული 110 ბინა.
საქმიანობა  21.1.3.3. ერთჯერადი ფულადი დახმარება იმ დევნილი ოჯახებისთვის, რომლებმაც მინისტრის ნორმატიული აქტით დამტკიცებულ ვადამდე იპოთეკური სესხით  შეიძინეს საცხოვრებელი  და  იგი არის მათი ერთადერთი ფაქტობრივი საცხოვრებელი.
პასუხისმგებელი უწყება: საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტრო
2018 წელს 116 დევნილ ოჯახს 20 000 ლარის ფარგლებში იპოთეკური სესხის დაფარვის მიზნით გაეწია ფულადი დახმარება.
საქმიანობა  21.1.3.4. საცხოვრებელი პირობების გაუმჯობესების მიზნით დევნილებისათვის საკუთრებაში გადაცემულ მრავალბინიან სახლებში ბინათმესაკუთრეთა ამხანაგობების თანადაფინანსება მუნიციპალიტეტებთან ერთად
პასუხისმგებელი უწყება: საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტრო
2018 წელს დევნილთა საყოფაცხოვრებო პირობების გაუმჯობესების მიზნით, განხორციელდა მათ საკუთრებაში არსებულ ობიექტებში 65 პროექტის თანადაფინანსება მუნიციპალიტეტებთან ერთად.‘‘.
4. საქმიანობა  21.1.4.2. და 21.1.4.3 ჩამოყალიბდეს შემდეგი რედაქციით:
საქმიანობა  21.1.4.2. სამოქმედო გეგმის შემუშავებისა და განხორციელების  პროცესში დევნილთა  ჩართულობა, მათი პოზიციისა და საჭიროებების იდენტიფიცირება.
პასუხისმგებელი უწყება: საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტრო
2019-2020 წლების სამოქმედო გეგმის შემუშავების პროცესში აქტიურად იყო ჩართული დევნილთა საინიციატივო ჯგუფები, ადგილობრივი და საერთაშორისო არასამთავრობო ორგანიზაციები. ასევე სამოქმედო გეგმა განხილული იქნა სამეთვალყურეო საბჭოს მიერ.
გაეროს ლტოლვილთა უმაღლესი კომისარიატის დახმარებით და სახალხო დამცველის ოფისის წარმომადგენლის მონაწილეობით, გაიმართა დევნილებთან შეხვედრები ზუგდიდში, ქუთაისში, გორში, თბილისში და მარნეულში დევნილთა სოციალური დახმარების მათ საჭიროებებზე მისადაგების საკითხზე. შეხვედრების შედეგების ანალიზი საფუძვლად დაედო შესაბამისი აქტივობის შემუშავებას, რაც აისახა დევნილთა 2019-2020 წლების სამოქმედო გეგმაში.
დანიის ლტოლვილთა საბჭოს დახმარებით და დევნილ ქალთა ორგანიზაცია თანხმობის ორგანიზებით, 2018 წლის 22 მაისს გაიმართა ფორუმი დევნილის შემწეობის რეფორმის საკითხზე. შეხვედრაზე ერთ-ერთი მთავარი მომხსენებელი იყო სსიპ საარსებო წყაროების სააგენტოს დირექტორი. ფორუმს ესწრებოდნენ დევნილთა წარმომადგენელები, ასევე, ადგილობრივი არასამთავრობო, საერთაშორისო ორგანიზაციების და სხვადასხვა სახელმწიფო უწყების წარმომადგენლები.  ფორუმის შედეგები რეკომენდაციების სახით მიეწოდა სამინისტროს და მათი გათვალისიწინება მოხდა დევნილთა დახმარების პროგრამების შემუშავების დროს. 
გაეროს ლტოლვილთა უმაღლესი კომისარიატის მიერ, სამინისტროსა და სხვა არასამთავრობო ორგანიზაციების, მათ შორის საქართველოს სახალხო დამცველის ოფისის წარმომადგენლის მონაწილეობით ასევე გაიმართა დევნილთა წარმომადგენლობითი შეფასება (საქმიანობა  21.1.4.3.), რომლის დროს იდენტიფიცირებული მიგნებები გათვალისწინებულ იქნა სამოქმედო გეგმის შემუშავების პროცესში.
საქმიანობა  21.1.4.3. დევნილთა ჯგუფებთან წარმომადგენლობითი შეფასებისა და საინფორმაციო შეხვედრების ჩატარება.  სტრატეგიის განხორციელების განხილვა და წინადადებების მომზადება.
პასუხისმგებელი უწყება: საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტრო
გაეროს ლტოლვილთა უმაღლესი კომისარიატის მიერ, სამინისტროსა და სხვა არასამთავრობო ორგანიზაციების, მათ შორის საქართველოს სახალხო დამცველის ოფისის წარმომადგენლის მონაწილეობით, 2018 წლის იანვარში დევნილთა მოსაზრებების გამოვლენის მიზნით განხორციელდა მონაწილეობითი შეფასება, რომლის ფარგლებშიც გაიმართა შეხვედრები თბილისში, მცხეთა-მთიანეთში, ქვემო ქართლში, იმერეთსა და სამეგრელო-ზემო სვანეთის რეგიონში. შეხვედრების შედეგები შეჯამებულ იქნა და შემუშავდა კონკრეტული რეკომენდაციები იდენტიფიცირებული პრობლემების გადაჭრის მიზნით. რეკომენდაციები მხედველობაში იქნა მიღებული 2019-2020 წლების სამოქმედო გეგმის აქტივობების შემუშავების დროს.‘‘.
5. საქმიანობა  21.1.4.8 ჩამოყალიბდეს შემდეგი რედაქციით:
,,საქმიანობა  21.1.4.8. სამინისტროს ტერიტორიული ორგანოების თანამშრომლების უზრუნველყოფა ინფორმაციის გავრცელების საშუალებებით
პასუხისმგებელი უწყება: საარსებო წყაროებით უზრუნველყოფის სააგენტო დაიბეჭდა საარსებო წყაროებით უზრუნველყოფის სააგენტოს პროგრამების შესახებ 5 000 ცალი ფლაერი და 6 000 საინფორმაციო ბროშურა საარსებო წყაროების სახელმწიფო პროგრამების შესახებ. მათი ნაწილი გასავრცელებლად გადაეცა სამინისტროს ტერიტორიულ ორგანოებს გასავრცელებლად. გაიგზავნა 2 140 214 მოკლე ტექსტური შეტყობინება საარსებო წყაროების სხვადასხვა პროგრამასთან დაკავშირებით.‘‘.
გარდა ზემოაღნიშნულისა, გასააზრებელია მოცემულ დოკუმენტში ჩვენი უწყების დასახელების შესაბამისად კორექტირების საკითხი (,,საქართველოს შრომის, ჯანმრთელობისა და სოციალური დაცვის სამინისტრო‘‘; ,,საქართველოს ჯანდაცვის სამინისტრო‘‘; ,,საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტრო‘‘).






